
SAOPĆENJE  

 

Upravni odbor Fondacije za kinematografiju je na osnovu provedenog inspekcijskog nadzora po 
obavijesti od 17.01.2025. godine, a u skladu sa zakonskim obavezama, donio Odluku o 
poništenju Konkursa za komplementarne djelatnosti, kao i Odluku o djelimičnom poništenju 
Odluke o izboru korisnika sredstava za filmske projekte za 2024.godinu, te Odluku o izmjeni 
Odluke o izboru korisnika sredstava Fondacije za kinematografiju. 
 
Na osnovu Djelimičnog zapisnika Jedinice za budžetsku inspekciju za komplementarne 
djelatnosti, te na temelju pravomoćnog Rješenja Federalnog ministarstva finansija od dana 
25.08.2025. godine, Upravni odbor je Odlukom od 21.11.2025.godine poništio Konkurs/Natječaj –
za izbor korisnika sredstava Fondacije za kinematografiju za pozicije sufinanciranja 
komplementarnih djelatnosti za 2024. godinu od 16.10.2024. godine, kao i Odluku o izboru 
korisnika sredstava Fondacije za kinematografiju donesenu po tom javnom pozivu od dana 
04.12.2024. godine, te naložio povrat uplaćenih budžetskih sredstava korisnicima obuhvaćenim 
Odlukom od 04.12.2024. godine.   
Fondacija za kinematografiju je protiv navedenog rješenja Federalnog ministarstva finansija 
pokrenula Upravni spor. 
 
Temeljem mjera propisanih rješenjem Jedinice za budžetsku inspekciju, a potvrđenih rješenjem 
Federalnog ministarstva finansija, Upravni odbor donio je  Odluku o djelimičnom 
poništenju Odluke o izboru korisnika sredstava za filmske projekte od 12.12.2024. godine i 
Odluke o njenoj izmjeni od 06.01.2025. godine, u dijelu koji se odnosi na sljedeće projekte. 
 

• Udruženje Centar za savremenu umjetnost Sarajevo – „Spomenik“ 

• Udruženje „Eksperimentalno-edukativni centar Film House“ – „Zrak u boci“ 

• Udruga za podsticanje razvoja ERO – „Izgubljeni heroji“ 

• Udruženje Realstage Sarajevo – „Jezero“ 

• Udruga Eko Planet Mostar – „Ravno – putnik u vremenu“ 

• Udruženje Društvo umjetnika Deblokada – „Quo Vadis Aida? – dio koji nedostaje“ 

• Udruženje Centar za savremenu umjetnost Sarajevo – „Supermarket“ 

• Udruženje Centar za savremenu umjetnost Sarajevo – „Majka“ 

• Udruženje Obala Art Centar Sarajevo – „Moje zabilješke o Marsu“ 

• Udruženje Realstage Sarajevo – „Horizonti“ 

• Udruženje Realstage Sarajevo – „Nudle koje nisam uspio pojesti do kraja“ 

• Udruženje Centar za savremenu umjetnost Sarajevo – „Kiša“ 

• Udruženje Uvertira – „Potkovica za konja, za sreću“ 
 
 
Istovremeno, Fondacija za kinematografiju, u skladu sa mjerama, obavezna je zaključiti  Ugovor u 
skladu s relevantnim odredbama Pravilnika o procedurama i kriterijima za izbor korisnika 
sredstava Fondacije za kinematografiju od 22. 07. 2024. godine, sa sljedećim aplikantima: 
 
    •    BlackLab d.o.o. Sarajevo – „Ljudi na mjesecu“ 
    •    Mindset d.o.o. Sarajevo – „Tempi Passati“ 
 
te zaključiti anekse postojećih ugovora za projekte: 
 
    •   „Idi s hajrom“ (Elma Tataragić) 
    •   „Uspavanka“  (2006 d.o.o.) 



 

 

 
Fondacija je dodatno, obavezna izvršiti i izmjenu Odluke o izboru korisnika sredstava u dijelu koji 
se odnosi na visinu odobrenih sredstava za projekat „Pacovka“ autorice Karmen Obrdalj, na 
način da se iznos od 6.000,00 KM koriguje na 5.987,43 KM, te da se u skladu s tim prilagode 
odredbe zaključenog ugovora. 
 
 
Navedene odluke donesene su u skladu sa mjerama utvrđenim u Djelimičnom zapisniku jedinice 
za budžetsku inspekciju za komplementarne djelatnosti i Djelimičnom zapisniku jedinice za 
budžetsku inspekciju za filmske projekte. 

